
TICONDZISO KULABAHLOLWAKO2026   

 
1. Leliphepha lehlukaniswe TIGABA LETIMBILI:   

 
 SIGABA A: 

SIGABA B: 
Indzaba 
Ematheksthi emibhalombiko 

 (50) 
(2 x 25) (50) 

 

 
2. Phendvula MUNYE umbuto ESIGABENI A, MIBILI ESIGABENI B.   

 
3. Bhala TONKHE timphendvulo ngeSiswati.   

 
4. Cala LESO NALESO sigaba ekhasini LELISHA.   

 
5. Hlela (Sib. libalavemcondvo, umdvwebo, ifloshadi, njll.) uphindze uhlunge 

emaphutsa emsebentini wakho. Cala ngeluhlaka NGEMBIKWEKUBHALA 
indzaba. 

  

 
6. Luhlaka aluvetwe ngalokucacile. Dvweba umugca lovundlile etukweluhlaka.   

 
7. Siphakamiso sekulawulwa kwesikhatsi:   

 
 SIGABA A: 

SIGABA B: 
Lokungenani emaminithi la-100 
Lokungenani emaminithi la-80 (2 x 40) 

  

 
8. Tinombolo tetimphendvulo atihambisane naleto letisephepheni lemibuto 

njengobe tinjalo. 
  

 
9. Sihloko asingabalwa nakubalwa linani lemagama.   

 
10. Bhala ngebunono nangesandla lesifundzekako.   

SIGABA A: INDZABA 
 
UMBUTO 1 

  

 
Bhala indzaba NGASINYE saletihloko letilandzelako ibe ngemagama la-340 kuya  
kula-390. 

  

 
1.1 Bengicala kuyibona intfo lenje!  [50] 

 
1.2 Ludlame lolwenteka etikolweni.  [50] 

 
1.3 Kube mane ngabindza …  [50] 

 
1.4 Sifundvo setekulima asifundvwe ngibo bonkhe bafundzi.  [50] 

 
1.5 Bantfu labanyenti baseNingizimu Afrika baphila kahle.  [50] 

 
Khetsa SINYE sitfombe kuleti letilandzelako bese ubhala ngaso indzaba. Bhala 
inombolo yembuto (1.6, 1.7 NOBE 1.8). Nika indzaba yakho sihloko lesifanele. 

  

 
CAPHELA: Akube nekubumbana emkhatsini wendzaba nesitfombe losikhetsile.   

 
1.6 

 

  

 [Itsetfwe ku-Meta AI]  [50] 

1.7 

 

  

 [Itsetfwe ku-google search pictures]  [50] 
 
1.8 

 

  

 [Itsetfwe ku-Meta AI]  [50] 
 
 SAMBA SESIGABA A:  50 

SIGABA B: EMATHEKSTHI EMIBHALOMBIKO   

 
UMBUTO 2   

 
Khetsa KUBILI kulokulandzelako ubhale ngako ngemagama la-100 kuya kula-120 
itheksthi ngayinye. 

  

 
2.1 INCWADZI YEBUHLOBO 

 
Batali bakho bakunike imali yekulungiselela umcimbi wekugubha lusuku 
lwakho lwekutalwa. Bhala incwadzi ucele umngani wakho kutsi atewukusita 
uma usenta lawo malungiselelo. 

  
 
 
 
[25] 

 
2.2 UMLANDVOMUFI 

 
Kushone lomunye lolilunga lesitokfeli lobekanibekela imali yenu 
ngekwetsembeka. Bhala umlandvomufi walelilunga lotawufundvwa ngelusuku 
lwemngcwabo. 

  
 
 
 
[25] 

 
2.3 INCWADZI YEMTSETFO 

 
Ngemuva kwekuvakalisa inkinga yekweswelakala kwemanti 
ephephandzabeni, 'iSitani Sive', umhleli weliphephandzaba unikele 
ngemathange emanti lebeniwadzinga esitaladini senu. Bhalela umhleli 
weliphephandzaba incwadzi ubonge lesipho lenisitfolile. 

  
 
 
 
 
[25] 

 
2.4 INKHULUMISWANO 

 
Masipala unike wena nemngani wakho litfuba lekuceceshwa nibe nisebenta. 
Bhala inkhulumiswano lesemkhatsini wakho nemngani wakho mayelana 
nelitfuba lenilitfolile.  

   
 
 
 
[25] 

 
2.5 I-ATHIKILI YELIPHEPHANDZABA 

 
Emaphoyisa lamanyenti lapha eveni awenta kahle umsebenti wawo. Bhala  
i-athikili yeliphephandzaba ubonge kutikhandla kwawo ekubambeni tigebengu 
letiyingoti. 

  
 
 
 
[25] 

2.6 LUHLELO NEMAMINITHI EMHLANGANO 

 
Lilanga nelilanga kumenyetelwa indzaba yekunyamalala kwebantfu endzaweni 
yaseHlalisanani. Nilikomidi lelibuke tekuphepha, benibambe umhlangano 
wekucala ngalesimo lenibukene naso. Wena njengamabhalane walelikomidi, 
cedzela loluhlelo lwemhlangano lolulandzelako bese ubhala emaminithi. 
 
LUHLELO LWEMHLANGANO WELIKOMIDI LELIBUKE TEKUPHEPHA 
EHLALISANANI. 
 
Indzawo: ENKHUNDLENI YELIBHOLA YASEHLALISANANI 
Lusuku: 11 Kholwane 2026 
Sikhatsi: 08:00  
 
1. Kuvulwa kwemhlangano 
2. Emavi asihlalo nekwemukela 
3. Emalunga lakhona nalacolisile 
4. Umsebenti welusuku/Lokutawukhulunywa ngako 

 4.1 
 4.2 
 4.3 

5. Lokunye lokutawukhulunywa ngako 
 5.1 
 5.2 

6. Lusuku lwemhlangano lotako 
7. Kuvala 

 

 
 
 
 
 
 
 
 
 
 
 
 
 
 
 
 
 
 
 
 
 
 
[25] 

 
SAMBA SESIGABA B: 

SAMBA SAKO KONKHE: 
 50 

100 

